
Համայնքի տարածքում տարիներ առաջ կառուցված մեծ թվով ավտոտնակների, բնակելի, հասարակական և արտադրական նշանակության շինությունների օրինականացման նպատակով յուրաքանչյուր տարի համայնքապետարան են դիմում այդ շինությունները կառուցած քաղաքացիները՝ դրանք օրինականացնելու և իրենց օտարելու խնդրանքով։ Օրենսդրությամբ սահմանված կարգով դիմումներին ընթացք է տրվել, նշված շինությունների համար ստացվել են համայնքի անվամբ վկայականներ։
Ներկայում անհրաժեշտություն է առաջացել Հայաստանի Հանրապետության կառավարության 2006 թվականի N 912-Ն որոշմամբ սահմանված կարգով Աբովյան համայնքի տարածքում ինքնակամ կառուցված ավտոտնակների, արտադրական, բնակելի և հասարակական նշանակության կառույցների օրինականացման, օտարման կամ վարձակալության տրման մասին պատրաստել «Մեծամոր համայնքի սեփականություն համարվող հողամասերի վրա ինքնակամ կառուցված շինություններն օտարելու կամ վարձակալության իրավունքով տրամադրելու մասին» Մեծամոր համայնքի ավագանու որոշման նոր նախագիծ։
«Մեծամոր համայնքի սեփականություն համարվող հողամասերի վրա կառուցված ինքնակամ շինություններն օտարելու կամ վարձակալության իրավունքով տրամադրելու մասին» Մեծամոր համայնքի ավագանու որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում:

